
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বিদায়-অভিশাপ






দ্বারীহস্তে দিয়ে যায় মুদ্রা দুই চারি

মনের সন্তোষে?—




কচ




   হা অভিমানিনী নারী;

সত্য শুনে কি হইবে সুখ? ধর্ম্ম জানে,

প্রতারণা করি নাই; অকপট প্রাণে

আনন্দ অন্তরে তব সাধিয়া সন্তোষ,

সেবিয়া তােমারে যদি করে' থাকি দোষ

তা’র শাস্তি দিতেছেন বিধি। ছিল মনে

কব না সে কথা! বল কি হইবে জেনে

ত্রিভুবনে কারাে যাহে নাই উপকার,

একমাত্র শুধু যাহা নিতান্ত আমার

আপনার কথা। ভালবাসি কি না আজ

সে তর্কে কি ফল? আমার যা আছে কাজ

সে আমি সাধিব। স্বর্গ আর স্বর্গ বলে’

যদি মনে নাহি লাগে, দূর বনতলে

যদি ঘুরে মরে চিত্ত বিদ্ধমৃগসম,

চিরতৃষ্ণা লেগে থাকে দগ্ধ প্রাণে মম

সর্ব্বকার্য্য মাঝে—তবু চলে' যেতে হবে

সুখশূন্য সেই স্বর্গধামে। দেব সবে

